
2. MINTAK TANDUAK





Tukang membawo tukua jo pahek,

nan lupo alah dikana-kana,

kok lupo lah payah dek mengingkek;

Nan tak dilihek alah diliheh,

nan balun didanga alah didanga,

kambiang nan pandai mangecek-ngecek.


Alah sahari duo hari,

habih hari batuka pakan,

pakan lah baganti dengan bulan,

si Domba batambah gadang juo,

gadangnyo bak di hambuih-hambuih,

tumpuan kasiah mandeh jo bapak,

labiah dari ba anak manusia,


Bilo hari alah siang,

si Domba lah pai bamain-main,

tidak bamain karumah ampek,

tidak pulo jo bocah-bocah,

jo bodah anak manusia,

tapi bamain katangah padang,

tampek kambiang mancari makan,

bamain basamo jo anak bintangan,

iyolah anak biri-biri.

